
Mga Halimbawa ng Pag- asa sa Sariling Kakayahan 
o Self- Reliance mula sa Kasaysayan ng Simbahan
Martin Harris: Noong 1827, naharap si Joseph Smith sa pag- uusig at kahirapan habang sinisikap niyang isalin ang 
Aklat ni Mormon mula sa mga laminang ginto. Nalaman ni Martin Harris, na isang matagumpay na magsasaka, ang 
tungkol sa sitwasyon ni Joseph. Basahin ang Joseph Smith—Kasaysayan 1:61–62, at alamin kung paano nakatulong si 
Martin kay Joseph Smith. Basahin ang Doktrina at mga Tipan 19:26, 34–35; 104:26 upang makita ang iba pang paraan 
na napaglingkuran ni Martin Harris ang Panginoon at napagpala ang iba. Naging sapat ang kakayahan ni Martin 
sa pinansyal na aspekto na kailangan niya upang mapaglingkuran ang Panginoon at ang iba sa mga makabuluhang 
paraan. Ano ang magagawa ngayon ng mga tinedyer upang magkaroon ng mga kasanayan, edukasyon, at kabuhayan 
upang matulungan silang makapaglingkod sa Panginoon at sa iba sa hinaharap?

Emma Hale Smith: Si Emma Hale ay isang mahusay na mambabasa, manunulat, titser, at musikero nang makilala niya 
si Joseph Smith. Basahin ang Doktrina at mga Tipan 25:5–7, 11, at alamin ang mga responsibilidad na ipinagkatiwala 
ng Panginoon kay Emma. Nagkaroon si Emma ng mga kasanayan at edukasyon na nakatulong sa kanya na maglingkod 
sa Panginoon at sa iba sa mga makabuluhang paraan. Ano ang magagawa ngayon ng mga tinedyer upang magkaroon 
ng mga kasanayan, edukasyon, at kabuhayan upang matulungan silang makapaglingkod sa Panginoon at sa iba sa 
hinaharap?

William W. Phelps: Iniutos ng Panginoon kay William W. Phelps, na isang bagong nagbalik- loob sa Simbahan, 
na lumipat sa Missouri. Basahin ang Doktrina at mga Tipan 55:4 at 57:11–13, at alamin ang mga natatanging atas 
na ibinigay ng Panginoon kay William upang maglingkod sa Kanyang Simbahan.  Nagkaroon si William ng mga 
kasanayan at edukasyon na tumulong sa kanya na maglingkod sa Panginoon at sa iba sa mga makabuluhang paraan. 
Ano ang magagawa ngayon ng mga tinedyer upang magkaroon ng mga kasanayan, edukasyon, at kabuhayan upang 
matulungan silang makapaglingkod sa Panginoon at sa iba sa hinaharap?

